
GOUVÈNÈ CUOMO ANONSE REZILTA DÈNYE SERI ENSPEKSYON RAY YO 

 
 
Gouvènè Andrew M. Cuomo jodi a te anonse bon dewoulman enspeksyon kamyon 
sitèn ak ray yo te sible yo nan kad bourad l ap bay pou pwoteje nouyòkè kont danje 
posib ki asosye ak transpò petwòl brit ki asire pa konpayi tren machandiz. Semèn pase, 
ekip onivo eta ak federal te egzamine 425 kamyon sitèn, apeprè 128 mayl wout ray ak 
66 switch nan kad enspeksyon sa yo epi te dekouvri epi rezoud kat defo kritik ak 91 
defo ki pa kritik.  
 
“Enspeksyon sa yo anpòtan anpil pou ede garanti rezo ray sa yo pa gen danje epi 
nouyòkè kapab travay, vwayaje epi viv pre yo san enkyetid,” te deklare Gouvènè 
Cuomo. “Patenarya sa ak gouvenman federal la ak konpayi tren yo se yon eleman 
fondamantal nan amelyorasyon wout ray ak kamyon sitèn nan pratikman chak kwen eta 
a.” 
 
Ekip enspeksyon ki soti nan Depatman Transpò Eta New York ak Federal Railroad 
Administration an te fè enspeksyon sitèn petwòl brit nan Kenwood Yard ki se 
pwopriyete Canadian Pacific nan Albany (Konte Albany) ak de anga ray tren ki se 
pwopriyete CSX Corporation –Selkirk Yard nan Selkirk (Konte Albany) ak Frontier Yard 
nan Buffalo (Konte Erie). 
 
Enspeksyon yo te santre sou wout tren, materyèl wout tren ak ekipman sekirite mekanik 
kamyon sitèn yo, tankou wou ak fren. Ekip yo te reyalize tou enspeksyon materyèl 
danjere pou garanti ekipman yo respekte regleman, tankou vav, fèmti vav, ak plaka ki 
bay deskripsyon kago kap ekspedye a. Yo te verifye tou dat enspeksyon kamyon sitèn 
ak dat tès presyon yo. 
 
Enspektè yo te egzamine tou kat seksyon nan wout tren prensipal CSX la:  

• Ant Alden (Konte Erie) ak Batavia (Konte Genesee) 
• Ant Fonda (Konte Montgomery) ak Amsterdam (Konte Montgomery) 
• Ant Fonda (Konte Montgomery) ak Rome (Konte Oneida) 
• Nan Marlboro (Konte Ulster) 

Mete sou sa, gen enspektè ki te egzamine wout tren prensipal Canadian Pacific soti 
Burnt Hills (Konte Saratoga) rive Fort Edward (Konte Washington) ak wout tren nan 
Frontier Rail Yard ki se pwopriyete CSX nan Buffalo. 
 
Pandan enspeksyon yo, yo idantifye de kalte defo—Kritik ak Sa ki pa Kritik.  Defo kritik 
yo te idantifye se gwo pwoblèm antretyen ki dwe rezoud san pèdi tan, men ki pa 
nesesèman vle di gen fay nan sekirite. Defo tren ki pa twò grav dwe repare nan lespas 
30 jou, alòske defo nan tout kamyon sitèn yo dwe repare anvan tren an soti nan lakou 
a. Si sa pa posib, yo dwe retire kamyon sitèn ki gen pwoblèm lan nan tren an pou tann 
reparasyon. 
 
Komisyonè Depatman Transpò Eta New York Matthew J. Driscoll te di konsa, 
“Wout tren ak machin-vagon ki gen sekirite ak pwoteksyon esansyèl pou fè ekonomi 
nou an mache epi pou biznis nou yo fonksyone ak efikasite. Mezi sekirite Gouvènè 
Cuomo yo bese danje epi bay garanti nouyòkè yo pwoteje.”  
 
Depi lè Gouvènè Cuomo te lanse kanpay enspeksyon sible sa a nan mwa fevriye 2015, 
Depatman Transpò ak patnè federal li yo enspekte 10.815 tren (san bliye 8.807 kamyon 
sitèn petwòl) ak 3.514 mayl wout tren, yo te jwenn 1.374 defo, epi mete deyò 20 
vyolasyon materyèl danjere. 
 
Rezilta Enspeksyon Kamyon Sitèn 
 
Albany – Nan Kenwood Rail Yard nan Albany, enspektè ekipman tren ki soti nan 
Department of Transportation ank Federal Railroad Administration te egzamine 120 
kamyon sitèn petwòl brit nan izin Global Energy a epi te jwenn senk defo ki pa kritik 
tankou semèl fren ki fini, aks pivo ki manke ak yon plaka materyèl danjere ki kraze. 
 
Selkirk – Nan Selkirk Yard nan Selkirk, enspektè ekipman tren ki soti nan Depatman 
Transpò te egzamine 118 kamyon sitèn epi te jwenn twa defo ki pa kritik, tankou plaka 
materyèl danjere ki kraze.  
 
Buffalo – Nan Frontier Yard nan Buffalo, enspektè ekipman tren ki soti nan Federal 
Railroad Administration te egzamine 102 kamyon sitèn epi te jwenn sèt defo ki pa kritik, 
tankou semèl fren ki fini, yon platfòm bouche, yon limyè ki pa mache sou yon eskalye 
tren, ak yon baryè kontini ki manke sou yon platfòm kap opere anlè. Enspektè materyèl 
danjere Department of Transportation ak Federal Railroad Administration te egzamine 
tou 105 kamyon sitèn epi te jwenn de defo ki pa kritik, tankou boulon bouklye 
pwoteksyon ki lache. 
 
Rezilta Enspeksyon Wout Tren 
 
Enspeksyon CSX Mainline Track – Alden jiska Batavia – Enspeksyon Depatman 
Transpò te egzamine apeprè 24 mayl wout tren ak 11 switch sout liy prensipal CSX la 
ant Alden, Konte Erie ak Batavia, Konte Genesee. Enspektè yo te jwenn yon defo ki pa 

kritik:  vis ki pa sifizan nan yon jwen ray. 
 
 
Enspeksyon CSX Mainline Track – Fonda jiska Amsterdam– Enspektè Federal 
Railroad Administration te egzamine apeprè twa mayl wout tren ak 15 switch sou liy 
prensipal CSX la ant Fonda ak Amsterdam epi yo te jwenn de defo kritik, tankou yon 
defo nan ekatman ray ak bann woulman ize sou yon aparèy tranzisyon switch, ki te 
repare touswit. Yo te jwenn tou 26 defo ki pa kritik, tankou tij metalij fann, boulon seraj, 
boulon glisyè sekirite, sipò ray ajistab ak boulon aparèy tranzisyon switch ki lach, ize 
oswa manke, vis ki pa sifizan ak fis switch ki pa byen kenbe. 
 
Enspeksyon CSX Mainline Track – Fond jiska Rome – Enspektè Depatman Transpò 
te egzamine apeprè 62 mayl wout tren ak senk switch sou liy prensipal CSX la ant 
Fonda ak Rome epi te jwenn yon defo kritik, yon kòt pwoteksyon pwent kwazman ki pa 
akseptab ditou, ki te repare. Enspektè yo te jwenn tou senk defo ki pa kritik, tankou 
boulon tij swith ak boulon aparèy tranzisyon switch ki lach, ize oswa manke, ak yon 
switch talon ki pa sekirize. 
 
Enspeksyon CSX Mainline Track – Marlboro – Enspektè Federal Railroad 
Administration te egzamine apeprè yon mayl wout tren ak yon switch sou liy prensipal 
CSX la nan Marlboro epi te jwenn yon defo kritik, yon kòt pwoteksyon pwent kwazman 
ki pa aseptab ditou, ki te repare touswit.  
 
Enspeksyon Canadian Pacific Mainline Track – Burnt Hills jiska Fort Edward – 
Enspektè Depatman Transpò te egzamine apeprè 34 mayl wout tren ak 11 switch sou 
liy prensipal Canadian Pacific la ant Burnt Hills ak Fort Edward. Enspektè yo te jwenn 
13 defo ki pa kritik, tankou boulon glisyè sekirite, sipò ak pens ray ki lach, ize oswa 
manke; boulon switch, sipò ray ajistab ak boulon seraj ki lach, ize oswa manke; talon 
switch ki pa sekirize; plato switch ki kase; ak balas kòlmate.  
 
Frontier Rail Yard – Enspektè Federal Railroad Administration te egzamine kat mayl 
wout tren ak 23 switch nan Frontier Rail Yard ki se pwopriyete CSX nan Buffalo epi te 
jwenn 29 defo ki pa kritik, tankou boulon aparèy tranzisyon switch, boulon glisyè 
sekirite, tij metal fann, blokaj zegwi, vis, boulon tij switch ak sipò ajistab ki lach, ize oswa 
manke, ray ak bann woulan kraze sou yon aparèy tranzisyon switch. 
 
Rezilta Enspeksyon Metòd Fonksyònman 
 
Enspektè Depatman Transpò te tyeke pou wè si kamyon sitèn petwòl ak etanòl te 
sekirize kòmsadwa sou liy prensipal Canadian Pacific nan Green Street nan Port of 
Albany, nan Ballston Spa (Konte Saratoga) ak nan Colonie Rail Yard (Konte Albany). 
Tout ekipman ki pa gen moun ladann te sekirize kòmsadwa epi lokomotiv yo te lòk, jan 
yo mande sa. 
 
Apre yon seri katastwòf andeyò eta a, ki te afekte transpò petwòl brit, Eta New York 
pran yon seri mezi agresif pou amelyore sekirite ak solidite metòd la. 

Lane pase, anba lidèchip Gouvènè Cuomo, Depatman Pwoteksyon Anviwònman, 
Transpò ak Sante, ansanm ak Divizyon Sekirite Enteryè ak Sèvis Dijans ak Rechèch 
Enèji ak Development Authority te reyalize yon analiz kòdone pwosedi sekirite ak 
preparasyon pou entèvansyon nan ka dijans pou ekspedisyon petwòl. Ajans yo te 
pibliye yon rapò nan mwa avril 2014 ki gen ladan 27 rekòmandasyon pou gouvènman 
eta, gouvènman federal ak endistri pran pou yo bese risk epi ogmante sekirite piblik nan 
transpò petwòl brit.  
 
Jounen jodi a, ajans piblik kòmanse egzekite 12 rekòmandasyon gouvenman eta epi 
reyalize senk. Byen espesyalman, Eta New York pran 66 aksyon pou pi byen prepare 
sekouris onivo eta ak lokal nan ka yon aksidan petwòl jan sa detaye nan yon rapò 
pwogrè nan mwa desanm 2014. 
 
Mete sous sa, Ajanda Opòtinite 2015 Gouvènè Cuomo a ak Bidjè Eta New York 2015-
16 la te gen ladann plizyè mezi pou kontinye fè prevansyon ak preparasyon pou posib 
aksidan petwòl brit. Sa a gen ladan founi lajan ki nesesè pou anplwaye moun ak fè 
depans preparasyon pou sa atravè ogmantasyon plafon Fon pou Devèsman Petwòl la 
jiska $40 milyon soti nan $25 milyon epi otorize jiska $2.1 milyon nan Fon an chak ane 
kap sèvi pou mezi prevansyon ak preparasyon. Chanjman sa yo respekte Dekrè 
Egzekitif 125 Gouvènè Cuomo a ki prezante etap eta a ap franchi nan amelyore repons 
ak prevansyon nan ka devèsman lwil. 
 
Bidjè eta a te prevwa uit nouvo anplwaye nan Depatman Pwoteksyon Anviwònman ak 
sis nan Biwo Pwoteksyon ak Kontwòl Dife ki la pou planifye, fòme ak fè entèvansyon 
nan ka devèsman lwil. Bidjè a te ogmante tou frè pou lwil kap transpòte atravè New 
York rive 13.75 santim baril la soti 12.25 santim pou lwil enpòte nan eta a, ak 1.5 santim 
pou lwil ki transbòde, san konsiderasyon pou konnen si lwil la rete nan New York oswa 
transfere nan yon lòt Eta. Itilizatè final nan eta a pral egzante anba ogmantasyon frè a 
epi pral rete nan 12.25 santim baril la. 
 
Gouvènè Cuomo te pran inisyativ tou pou anplwaye senk nouvo enspektè sekirite tren 
Depatman Transpò, ki te pèmèt Depatman Transpò ogmante kapasite l pou l reyalize 
enspeksyon sekirite tren atravè eta a. 
 
Lòt aksyon eta a se:  

• Mande prese prese pou otorite federal yo regade spesifikasyon konsepsyon epi 
akselere eliminasyon ansyen machin-vagon ki pa gen sekirite; enplemante plis 
nòm strik pou teste petwòl brit; epi rekonsidere sikwi petwòl brit la pou garanti bi 
bon sikwi yo. 
• Fè konpayi ki pa respekte regleman eta sou derayman eye amann; epi 
• Mande otorite federal pou akselere epi ranfòse nòm sekirite ray epi fè plis 
enspeksyon. 

Responsab Eta a ak Repons nan Sitiyasyon Ijans te patisipe nan plis pase de douzèn 
egzèsis fòmasyon lane pase pou pi byen prepare kominote nou yo pou posiblite 
devèsman petwòl brit. 

